


ՀԻՄՆԱՎՈՐՈՒՄ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԱՊՐԻԼԻ 4-Ի  N 478-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1. Իրավական ակտի ընդունման անհրաժեշտությունը. 
Նախագծի ընդունումը պայմանավորված է  Հայաստանի ագրարային համալսարանի  2024 թվականի սեպտեմբերի 12-ի  թիվ Ե/ՀԶ/1127-24,  Երևանի պետական համալսարանի 2024 թվականի սեպտեմբերի 25-ի թիվ 01/1715-24, Ճարտարապետության եւ շինարարության Հայաստանի ազգային համալսարանի 2024 թվականի սեպտեմբերի 18-ի թիվ Ե/1051-24 և Հայաստանի ազգային պոլիտեխնիկական համալսարանի 2024 թվականի նոյեմբերի 21-ի թիվ Ե/03/2182-24 գրություններով ներկայացված  առաջարկություններով, որոնք պայմանավորված են վերավորակավորման ծրագրերի իրականացման ժամանակ ի հայտ եկած դիմորդների և նախկինում շնորհված վերավորակավորման կրթական ծրագրերի վերլուծության արդյունքներով։ 
2. Առաջարկվող կարգավորան բնույթը
Կատարել Հայաստանի Հանրապետության կառավարության 2024 թվականի ապրիլի  4-ի Քաղաքաշինության բնագավառում վերաորակավորման կարգը հաստատելու մասին N 478-Ն որոշման 14-րդ կետով հաստատված աղյուսակում փոփոխություն,  որի արդյունքում մասնագետները կունենան հնարավորություն ստանալու նոր որակավորում և ձեռք կբերեն համապատասխան գիտելիքներ ու հմտություններ։ Այն հնարավորություն կտա քաղաքաշինության գործունեության ոլորտներում նոր մասնագիտացումների և նախկինում դուրս մնացած մասնագիտական կազմի ներգրավմանը։
3. Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է ՀՀ քաղաքաշինության կոմիտեի կողմից  հիմք ընդունելով Հայաստանի ագրարային համալսարանի, Երևանի պետական համալսարանի, Ճարտարապետության եւ շինարարության Հայաստանի ազգային համալսարանի և Հայաստանի ազգային պոլիտեխնիկական համալսարանի կողմից կատարված առաջարկները։
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները
	Որոշման նախագծի ընդունումը պետական բյուջեի եկամուտներում և ծախսերում փոփոխությունների չի հանգեցնում:
5. Ակնկալվող արդյունքը
	Որոշման նախագծի ընդունմամբ ակնկալվում է՝ 5 տարվա աշխատանքային փորձառություն և բազային կրթություն ունեցող մասնագետների շրջանում բարձրացնել քաղաքաշինության բնագավառում գործող մասնագետների մասնագիտական հմտությունների համակարգը։ Սա կնպաստի միջազգային չափանիշներին համապատասխան գործընթացների ներդրմանը, ինչպես նաև հասարակական և մասնավոր հատվածում վստահության աճին։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ռազմավարական հետևյալ փաստաթղթերից. Կառավարության 2021-2026թթ. գործունեության միջոցառումների ծրագրի Քաղաքաշինության կոմիտե բաժնի 10-րդ կետ (ՀՀ կառավարության 2021 թվականի նոյեմբերի 18-ի N 1902-Լ որոշում), ՀՀ քաղաքաշինության բնագավառի զարգացման ռազմավարական ծրագրի իրագործումն ապահովող միջոցառումների ցանկի Նպատակ 6, 9 և 10 (ՀՀ կառավարության 2021 թվականի ապրիլի 8-ի N 531-Լ որոշում), ՀՀ վարչապետի 2023 թվականի օգոստոսի 3-ի «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի N ՀՕ-139-Ն օրենքի կիրարկումն ապահովող միջոցառումների ցանկը հաստատելու և Հայաստանի Հանրապետության վարչապետի 2023 թվականի մարտի 23-ի N 330-Ա որոշման մեջ փոփոխություններ կատարելու մասին» N 804-Ա որոշմամբ հաստատված  ցանկի 19-րդ կետ։

